
Jóannes Eidesgaard
Tíðargrein Síða 15

Nú  
tann 
stundin 
koma má

Jan otto holm
Eygamálið síða 14

Eru 
Føroyar 
humblu­
býflugan...

Tá Sosialurin fyri góðum fimm ár­
um síðani keypti Rás2, var ætlanin 
at gera eitt alternativt radio til Út­
varpið. Rás2 skuldi vera live og liv­
andi, hava tætt samband við lurtar­
arnar umvegis telefon og sms, hava 
kappingar við stórum og smáum 
vinningum, vertirnir skuldu hava 
lættan og óformligan tóna, og rásin 
skuldi spæla nógvan popptónleik. 
Hetta eru aðaltættir í typiskum 
kommersiellum poppradio, og ein 
slík rás manglaði í føroyska miðla­
landslagnum at vera alternativ til 
útvarpið.

Men skal Rás2 frameftir vera al­
ternativ til útvarpið hjá Kringvarp­
inum, má Rás2 leggja á annan bógv. 

Rásin má fara undir at framleiða 
typiskt public service tilfar, so sum 
aktualitets- og bakgrundstilfar, per­
spektiviserandi sendingar, smalar 
tónleikasendingar, ungdómssend­
ingar og mentanarsendingar.

Tí nú er útvarpið hjá Kringvarp­
inum blivið poppradio nummar 
tvey í Føroyum. Sambært fráboð­
an í útvarpinum í gjár, skal sendi­
flatan, sum seinastu tíðina hevur 
verið gjøgnumsúrgað poppradio 
– strammast uppaftur meira tann 
kommersiella vegin.

Samstundis boðaði tíðinda­
leiðarin frá, at tey fáa ikki gjørt 
skránna lidna enn, tí sponsorarnir 
fyrst skulu góðtaka innihaldið!

Hetta er okkara almenna kring­
varp anno 2013. Hetta er tað, sum 
føroyingar skulu gjalda 60 millión­
ir krónur fyri um árið!

Í staðin fyri at leggja seg á sendi­
flatuna hjá eini lítlari privatari út­
varpsstøð, sum hevur verið sera 
væl móttikin av lurtarunum, so 
átti Kringvarp Føroya sjálvandi at 
gjørt veruligt public service tilfar, 
sum vit mangla so nógv, og sum 
lítlar privatar útvarpsstøðir ongan 
kjans hava at framleiða.

Nú má bjørnin, sum liggur og 
snorksvevur í Mentamálaráðnum 
vakna. Bjørnin má krevja, at Kring­
varp Føroya heldur seg til tann sátt­
mála, sum stovnurin hevur gjørt 

við Mentamálaráðið. Og Bjørn­
in má tryggja, at ein almennur 
stovnur letur privatar miðlar 
fáa frið at virka!

Vit krevja meira fyri kring­
varpsgjaldið, enn at tveir plátu­
vendarar skulu stýra almenna 
kringvarpinum.

Kringvarpið er stór skomm

Av tí at Jørgen Niclasen sløs­
ar so illa við at kunna donsku 
stjórnina um, hvørji ynski vit 
hava viðvíkjandi bokkstuðl­
inum, hava vit ongan blokk 
fingið í januar, ongan í februar, 
og valla heldur fáa vit nakran 
í marsmánaði. Hetta førir við 
sær, at landskassin hevur tað 
gjaldførið minni. Roknað vit 
upp á rentutap av hesum, so er 
tað í øllum førum nokk til ein 
kostráðgeva á Landssjúkra­
húsinum at ráðgeva diabetis­
sjúklingum.

Meðan ríkisfelagsskapur­
in sambært løgmanni tykist 

merkja, at ágóðar koma úr 
Danmark til Føroya, so er 
hetta dømi um tað øvugta. 
Tí tað rentutap, sum vit hava, 
tað verður til rentuinntøku í 
Danmark. Soleiðis er status 

quo í ríkisfelagsskapinum.
Men nú tá Edmund Joensen 

roynir at fáa pengar av donsku 
fíggjarlógini til føroysk lista­
fólk – eftir at partafólkini hjá 
honum í løgtinginum hava 
skert føroysku játtanina til list, 
so er aftur talan um tað øvugta 
hinvegin, tí hetta merkir, at 
pengar, sum verða oyðslaðir í 
Danmark, nú kom til gagns í 
Føroyum. Aftur er status quo 
í ríkisfelagsskapinum.

– So jú, løgmaður og Ed­
mund hava rætt, hóast tað 
kanska haltar eitt sindur við 
moralinum viðhvørt...

Ríkisfelagsskapur er góður

Enn einaferð roynir Eivind 
Jacobsen á Strondum, sum er 
tann, sum sambært Taks hev­
ur fingið mest eftirgivið í mvg 
árini 2005-2011 – góðar 3,3 mill­
iónir krónur – at flyta fokus á 
Vágaportalinum. Hann sigur, 
at Sosialurin hevur lagt eitt 
nú løgmann og Árna Greger­
sen undir at snýta. Tað er ikki 
rætt. Sosialurin kunngjørdi 
bara listan hjá Taks sum 
vísir, hvussu tær 100 milliónir 
krónurnar, sum Taks hevur 
eftirgivið í mvg eru býttar 
millum partafeløg – og víst á, 

hvørjir persónar ábyrgjast fyri 
nøkrum av hesum feløgum. 
Teirra millum eru løgmaður 
og stjórin á Dimmlætting.

Eivind Jacobsen sigur, at 
einki skil er á Taks. Hann sigur 
eisini, at Taks hevði fingið 
allar pengarnar í teimum 15 
likvideraðu feløgunum, sum 
hann hevur varðað av, um 
stjórin á Taks hevði svarað 
einum sms'i frá Eivindi.

Altso Eivind. Man rindar 
ikki mvg umvegis sms, men 
tú gert mvg uppgerðir triðja 
hvønn mánað, og har er ein 

gjaldsfreist á!
Hvussu Taks kemur fram 

til hesi tølini kann vera sín 
søk. Í síðsta enda er tað væl 
saktans løgmaður, sum varðar 
av Taks sum landsins leiðari. 
Hann hevur væl saktans sína 
hugsan um, hvørt uppgerð­
irnar hjá Taks eru rættar ella 
ikki. Dugir Taks ikki síni ting, 
man løgmaður so ikki fara at 
leggja teimum lag á?

Men Eivind Jaocnsen. Halt 
teg til málið og tosa ikki so 
nógv uttanum.

Eivind Jacobsen flytur fokus

– Steðgið Kringvarpinum!
So greiður er blaðstjórin 

á Norðlýsinum, John Will­
iam Joensen, í síni fyrstu 
viðmerking, nú Kringvarpið 
dubbar seg í kappingini við 
privatu miðlarnar og niður­
laðingini av public service 
kringvarpinum, sum er í 
gongd.

Men góði keri John Willi­
am Joensen. Hetta problem­
ið hevur tú sjálvur skapt. Tú 
gloymir kanska, at tú ikki 
ert ein óheftur blaðstjóri, 
men ein djúpt inhabilur 
sambandsmaður.

Tú eigur sjálvur Bjørn 
Kalsø, mentamálaráðharra. 
Sum formaður í Norðoya 
Sambandsfelag kundi tú 
byrjað við at lýst til ein fund 
í Norðoya Sambandsfelag, 

har tit tóku Bjørn Kalsø við. 
Tit kundu so rist í hann, so 
hann vaknaði. Og um hann 
ikki aktar, so sig honum, hvar 
skapið skal standa!

– Annars eru vit púra 
samd við blaðstjóran á 
Norðlýsinum. Vit staðfesta, 
at stórt atgerðarloysi valdar 
í Mentamálaráðnum.

Tað gjørdi tað eisini, tá 
Helena Dam á Neystbø sat 
har, og tá Jógvan á Lakjuni 
sat har, og tá øll tey nógvu 
tjóðveldisfólkini upp á skift 
sótu har.

Vit hava tí ringar royndir 
av politisku skipanini.

Hevði Miðlahúsið verið 
ein heftur miðil – sum átti 
ein mentamálaráðharra, so 
høvdu vit ikki lagt fingrarnar 
ímillum!

Vak bjørnina 
John William!

Sponsorar og plátuvendarar 
seta nú kósina í Kringvapinum


